ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1974-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Անհրաժեշտությունը
Նախագծի ընդունումը նպատակ ունի ավարտին հասցնել Հայաստանի Հանրապետության կառավարության 2019 թվականի դեկտեմբերի 26-ի N 1974-Ա որոշման (այսուհետ` Որոշում) պահանջների կատարումը` այն է առողջապահության նախարարության հաշվեկշռում ամրացված թվով ութ ավտոմեքենաները տարածքային կառավարման և ենթակառուցվածքների նախարարության պետական գույքի կառավարման կոմիտեին հանձնելը ու դրանք վերջինիս անունով հաշվառելը ոստիկանությունում: Նշված ութ ավտոմեքենաները հանձնվել են Կոմիտեին և գտնվում են վերջինիս պահպանման տարածքում, նրանցից յոթը ճանապարհային ոստիկանությունում հաշվառված են Կոմիտեի անունով: Որոշման Հավելվածի 8-րդ տողում նշված ավտոմեքենայի պետհամարանիշը «577 ՕՍ 64» փոխարեն նշված է եղել «356 TT 60», որի պատճառով նշված ավտոմեքենայի պետական հաշվառումը չի կատարվել:
 2. Ընթացիկ իրավիճակը և խնդիրները 

 2.1. Առողջապահության նախարարության հաշվեկշռում հաշվառված թվով ութ ծառայողական մարդատար ավտոմեքենաները հանձնվել են Կոմիտեին և բացառությամբ մեկից հաշվառված են Կոմիտեի անունով: 
2. Կարգավորման նպատակը և բնույթը
Հաշվի առնելով վերոգրյալը՝ սույն որոշման նախագծով առաջարկվում է  փոփոխություններ կատարել Հայաստանի Հանրապետության կառավարության 2019 թվականի դեկտեմբերի 26-ի N 1974-Ա որոշման մեջ, ուղղել սխալ պետհամարանիշը, հանել առողջապահության նախարարության անվամբ պետական հաշվառումից, այն հաշվառել Կոմիտեի անունով:

